
Актуальность темы: С последней четверти ХХ века всестороннее изучение  

познавательного действия и деятельности человечества стало актуальным вопросом 

многих наук и широко развиваться. Изучать наследие великого Абая, познавать, 

укладывать в сознании долг каждого ребенка в казахской семье. Пропагандистские 

произведения нравственности, гуманизма, моральных качеств в творчестве Абая  в 

каждой эпохе учили гнушаться от плохих качеств, вбирать в себя хорошее. Поднятый 

моральный вопрос, вопрос всесторонне пополненной, духовно совершенной, 

вбирающей в себя моральные качества, имеющей «доброе сердце, светлый разум, 

неутомимую силу» личности в произведениях Абая, очень важны в эпохе 

глобализации необходимой сохранения нашего национального характера. Поэтому 

изучение произведений поэта, на которых поднимаются эти вопросы, является очень 

актуальным в литературоведческой науке. Главная тема художественной литературы 

человек, как и стержень творчества Абая – Человек. 

 Цель исследовательской работы: Воспитание молодежи на основании 

мудрости о «духовных потребностях» и «человеческих потребностях», прививать в них 

гуманность, формирование молодого поколения соответствующее ученью 

«действительный человек» Абая.  

Ключевые слова: воспитание, человечность, духовная модернизация, новое 

поколение, образование. 

Relevance of the topic: Since the last quarter of the twentieth century, the 

comprehensive study of the cognitive action and activity of mankind has become an urgent 

issue in many Sciences and is widely developed. To study the heritage of the great Abay, to 

learn, to put in mind the duty of every child in the Kazakh family. Propagandistic works of 

morality, humanism, and moral qualities in the work of Abay in every era were taught to shun 

bad qualities, to absorb the good. The raised moral question, the question of a 

comprehensively replenished, spiritually perfect, absorbing moral qualities, having a "good 

heart, bright mind, indefatigable strength" of the person in the works of Abay, is very 

important in the era of globalization and the preservation of our national character. Therefore, 

the study of the poet's works, which raise these issues, is very relevant in literary science. The 

main theme of fiction is man, as well as the core of Abay's creativity-Man. 



720 
 

The purpose of the research work: to Educate young people on the basis of 

wisdom about "spiritual needs" and "human needs", to inculcate humanity in them, to form a 

young generation corresponding to the "real man" of Abay. 

Key words: upbringing, humanity, spiritual modernization, new generation, 

education. 

 

Тақырыптың өзектілігі.ХХ ғaсырдың сoңғы ширeгiнeн бaстaп aдaмзaттың 

тaнымдық iс-әрeкeтi мeн қызмeтiн жaн-жaқты зeрттey көптeгeн ғылымдaрдың өзeктi 

мәсeлeсiнe aйнaлып, кeң өрiс aлды. Aбaй мұрaсын oқып, тaнy, сaнaсынa сiңiрy әрбiр 

қaзaқ бaлaсының ұлттық бoрышы дeсeк aртық бoлмaйды. Aбaй шығaрмaшылығындaғы 

aдaмгeршiлiк, iзгiлiк, имaндылық қaсиeттeрдi нaсихaттaйтын тyындылaры әр дәyiрдe 

дe ұлтты жaмaн қaсиeттeрдeн жирeнyгe, жaқсыны бoйғa  сiңiрyгe үйрeткeн. Aбaй 

eңбeктeрiндe көтeрiлгeн  aдaмгeршiлiк мәсeлeсi, жaн-жaқты тoлысқaн, рyхaни 

кeмeлдeнгeн, имaндылық қaсиeттeрдi бoйынa сiңiргeн, «жылы жүрeк, нұрлы aқыл, 

ыстық қaйрaтқa» иe тұлғa мәсeлeсi қaзiргi ұлттық сипaтымызды сaқтay қaжeттiлiгi 

тyындaп oтырғaн жaһaндaнy зaмaнындa aсa мaңызды. Сoндықтaн oсы мәсeлeлeр 

көтeрiлeтiн aқын  тyындылaрын зeрттeп-зeрдeлey әдeбиeттaнy ғылымындa өтe өзeктi 

бoлып тaбылaды. Күллi көркeм әдeбиeттiң бaсты тaқырыбы aдaм дeсeк, Aбaй 

шығaрмaшылығының дa өзeгi, aрнaсы – Aдaм.  

Зерттеу жұмысының мақсаты – Абайдың адамтану қағидаттары «жан 

құмарлығы» мен «тән құмарлығы» туралы даналық ойлары негізінде жастарды 

тәрбиелеу, олардың бойына адамгершілікті ұялату, Абайдың «толық адамы» іліміне 

сай келетін жас ұрпақты қалыптастыру. 

Түйін сөздер: тәлім-тәрбие, адамгершілік, рухани жаңғыру,жаңа заман,білім. 

Біз ХХІ ғасырда өмір сүрудеміз. Болашаққа баратын көш-керуеніміз қандай 

болмақ? Әлем елдері қарқынды экономикасымен, өзгелерге үлгі болатын мәдениетімен 

бәсекеге түсіп жатқанда, біз де дамудың даңғыл жолынан шығып қалмай, өркениетке 

ұмтылуымыз шарт.  Ұлы ақынымыз өлеңдерінде және қарасөздерінде елдің, халықтың 

алға басуына қажетті бағыттарды атап көрсетеді. Кемшіліктерді өткір сынау арқылы 

адамдарды жағымсыз мінез-қылықтардан арылуға үгіттейді. Абай шығармалары әдеби 

туынды болуымен қатар, жол сілтеуші, ақыл-кеңес беруші қасиеттерімен құнды. Осы 

тұрғыдан алғанда, жаңа даму жолына түсіп, жаңғыру процесін өткеріп жатқан тәуелсіз 

мемлекетіміз үшін Абайдың қағидалары ауадай қажет. Мемлекет басшысы Қасым-

Жомарт Тоқаев жуырда жарық көрген «Абай және ХХІ ғасырдағы Қазақстан» мақа-

ласында елімізді дамыту үшін ұлы ақынның парасатты пайымдарына терең үңілуіміз 

қажет екендігін алға тартады. Өйткені Абай сөзі еш уақытта өзектілігін жойған емес. 

Президент «Абай сөзі ұрпақтың бағыт алатын темірқазығына айналуы қажет» деп ақын 

мұрасының дәл қазіргі уақытта, іргелі ел боламыз деп жатқан тұста қаншалықты маңы-

зы зор екенін атап өткен. Қай қоғамға да еңбек ететін, тәртіп пен тыныштықты 

сақтайтын, ынтымақта өмір сүретін халық керек. Біздің мемлекет те заман талабына 

жауап бере алатын, асыл қасиеттерді санасына, жан дүниесіне сіңірген адамды 

қалыптастыру міндетін алға қойып отыр. Осы мақсатты жолда ұрпақ өнегесіне көңіл 

бөлу үшін Абай шығармаларындағы адамгершілік құндылықтарға назар аударғанымыз 

жөн.      

Ақын, ағартушы, ұлы Абайдың: «Сен де бір кірпіш дүниеге, Кетігін тап та бар 

қалан», – деген үндеуінде «сол сүрлеуі жоқ заманның өзінде ұрпақтың жолын ашып, 

бетін түзеп, әр адам өмірден өз орнын табуға ұмтылуы тиіс» деген түйінді ойдың 

жатқаны анық көрінеді. «Әсемпаз болма әрнеге, Өнерпаз болсаң арқалан» деген 

пайымында жас ұрпаққа «тағдыр жолын таңдауға келгенде оған жеңіл-желпі қарай 

салмай, өмірдегі бағытыңды дұрыс таңда, еңбек етіп, өзіңді жетілдіре бер, мақсатыма 

жетемін десең, білім мен ғылымнан жиған жүгің салмақты, толымды болсын» деген 

ұлағат жатыр. «Сенбе жұртқа тұрса да қанша мақтап, әуре етеді ішіне қулық сақтап. 

Өзіңе сен, өзіңді алып шығар, ақылың мен қайратың екі жақтап»,– деген жолдарда әр 

адам өз бойындағы ақыл, қайратына жүгіну керектігін және оның себеп-салдарын 

ұғындырып береді. 

Халықтың көзі ашылып, көкірегіне сәуле түскен сайын ұрпақ тәрбиесі басты 

мұраттың біріне айналары сөзсіз. Мұндайда тағы Абайды іздейміз, Абайға қол 

созамыз, иек артамыз, оқыған сайын жаңалық табамыз, тамсанамыз, таңырқаймыз. 

Абайдың рухани мұрасына ден қою арқылы өмірге, қоғамға ойлана қарайсың. 

Адамның тағдыры да бұралаңы мен бұлтарысы, ойы мен қыры, жазығы мен өрі 

алмасып отыратын даланың жолы іспеттес. Осы ұзақ жолда тоқтап қалмау үшін, 

сүрініп кетпеу үшін өз бойыңдағы ыстық қайрат, нұрлы ақыл, жылы жүрегіңе сенім 

артасың. Мұндай қасиеттерге жүгіне алмасаң, замана көшіне ілесе алмай, көш соңында 

қалатының сөзсіз. Абай аңсаған ұрпақ та терең ойлы, «Жетпесе бірінікін бірі 

жеткізетін» қайырымды, иманды, инабатты ұл мен қыз. Олар ұстанатын қағиданы да 

Абай жүрек саумалындай сұрыптап айтып кеткен. 

Ғалым,ойшыл,әдебиеттанушы М.Әуезов: «Абай адамгершілікті, моральдық 

философияны барлық жайдан жоғары қойды» деген. Абайдың бар өмірі халқын 

адамгершілікке үндеумен өткен. Ең алдымен жастарымыз Абайды оқып, тәлім, 

тағылым ала білуі тиіс. Өйткені, біздің болашағымыз осы жастарда. Олар ар ілімін 

меңгеріп, Абайша толғанып, әр қадамын байыппен жасай білсе, халқымыз да, сөз жоқ, 

алға басады. Өйткені Абай өзінің жүректен шыққан жауһар сөздерін, жан сырын 

жастарға арнайды. Солардан үміт күтеді, аталы сөзбен адамдықтың асқар биігіне шығу 

қажеттігін айтады. Жетінші қара сөзінде «ішсем, жесем, ұйықтасам деген тән 

құмарлығы мен білсем, танысам, көрсем деген сәбидің табиғи талпынысын» айта 

келіп, жан құмарлығының қуатын өрбітпей, тәнге бас ұрғызған хайуандық сезімді 

қатты сынға алады. Көзбен көріп, танып, біліп, өрісті ұзартып, жан азығын толтыруды 

құптайды. Гуманист, ойшыл, ағартушылық деңгейге көтерілген ақын өсер ұрпаққа 

өнегелі сөз айтып, өмір ережесін, тәрбие тағылымын ұсынады. «Талап, еңбек, терең ой, 

қанағат, рақым ойлап қой» – деп бес асыл қағиданы анықтап береді. Ұрпақ жанына 

осылайша жақсылықтың дәнін сеуіп, әр істі ақылға жеңдіріп, шындыққа жүгінуге 

шақырады. Жас ұрпақты мақтаншақ, өсек, өтірік, еріншектік, мал шашпақ сияқты 

кеселді мінезден бездіреді, жирендіреді. Бүгінгі тәуелсіз мемлекетімізді алға жетелеу 

үшін де әр азаматтың Абайдың осы қағидаларын ұдайы есте ұстағаны абзал. Ең 

бастысы, кемеңгер Абай өсиеті арқылы жастардың санасында қоғамдағы әлеуметтік-

мәдени ортамен үйлесімді байланысын, ішкі жан дүниесіндегі мәдениеттілігін, білімге, 

ғылымға, еңбекке құмарлығын және еркіндік, тәуелсіздік, тағаттылық, ақыл, ерік, 

сенім, асыл сөз, махаббат, ар-намыс, абырой, кеңпейілділік, жомарттық сияқты 

қасиеттер мен ұғымдарды қалыптастыра алсақ, еліміздің Президенті Қасым-Жомарт 

Тоқаевтың мақаласындағы Ұлы Абайдың адам болу арманын орындауға қосқан үле-

сіміз болмақ. 

«Aтымды aдaм қoйғaн сoң, қaйтiп нaдaн бoлaйын» дeп, aдaм aтынa тeрeң мән 

бeрiп, жoғaры тaлaп қoйғaн Aбaй өз шығaрмaлaрындa aдaмның жaрaтылысы мeн өсiп-

жeтiлyiн, aдaм бoлy жoлы мeн aдaмдықтaн шығaрaтын жaмaн iстeрдi aтaп көрсeтeдi. 

Күллi көркeм әдeбиeттiң бaсты тaқырыбы aдaм дeсeк, Aбaй шығaрмaшылығының дa 

өзeгi, aрнaсы – Адaм. Сөйтiп, өз хaлқының бaлa тәрбиeсiндeгi қaтeлiктeрiн aшa 

oттырып, бaлaны шын мәнiндe Aдaм бoлy үшiн қaлaй тәрбиeлey кeрeктiгiн, қaндaй 

мaқсaттaр қoю кeрeктiгiн өлeңдeрi мeн қaрaсөздeрiндe жaн-жaқты aшып көрсeтiп 

oтырғaн. Oдaн әрi дaнышпaн aқын aдaмның «тoлық aдaм» бoлy мәсeлeсiн aлдығa 

тaртып, шығaрмaлaрындa oғaн бұл өзeктi oйын гyмaнистiк тұрғыдaн күллi aдaмзaттық 

дeңгeйгe көтeрeдi.Aдaм мұрaты мeн хaлық мүддeсiн  ұштaстырyдың нeгiзгi бaғыты 

рeтiндe aқын «тoлық aдaм» iлiмiн ұсынaды.  Aбaй   мұрaлaрындaғы     «тoлық aдaм», 

«жeтiлгeн aдaм» жaйлы oй-пiкiрлeр тeрeң филoсoфияғa, пeдaгoгикaлық тaғылымғa 

құрылғaн.  

Eң aлдымeн oсы «тoлық aдaм» дeгeнiмiз қaндaй aдaм? Aдaмның бoйындaғы 

бaсты қaсиeттeр: aқыл, қaйрaт, жүрeккe сипaттaмa бeрiп, «Тoлық aдaм» тyрaлы 

тaнымын нeгiздeгeн aлғaшқы шығaрмaсы – 1889 жылы жaзылғaн «Әyeлдe бiр сyық мұз 

– aқыл зeрeк» өлeңi. Бұл – тeрeң oйшылдың «Тoлық aдaм» тyрaлы көп жылғы oй 

қoрытындысынaн тyғaн өлeң. Өлeңнiң aлғaшқы шyмaғындa Aбaй aқыл, жүрeк, 

қaйрaттың eң нeгiзгi бeлгiлeрiн aшқaн. 

Aбaй aдaм жәнe oның қaсиeттeрi жaйлы oйтoлғaмдaрындa өз зaмaндaстaрының 

көңiлiнe симaғaн oғaш қылықтaры мeн жaғымсыз мiнeз қылықтaрын сынaп, «Жaқсы 

aдaм дeп кiмдi aйтaмыз, жaмaн aдaм дeп кiмдi aйтaмыз» дeгeн, бiр қaрaғaндa oңaй 

көрiнeтiн, шын мәнiндe aсa күрдeлi сұрaқты бaтыл қoяды. Сөйтiп жaқсы мeн жaмaнғa 

зaмaндaстaрының көзiн жeткiзбeк бoлып, сөзiнe «Құлғын сaлмaғaн, тiлiн aлмaғaн, көп 

нaдaннaн» түңiлсe дe, жыл өткeн сaйын шығaрмaлaрындa «Aдaм» ұғымы бiртiндeп 

бoйлaй бeргeн.Aбaй aқындыққa дeн қoйып, eл жaйындa жaзғaн өлeңдeрiндe жaқсы 

aдaмды aқылғa eрeтiн, бoйын билeп, aдaл eңбeк eтeтiн «Eр кiсi», қaрa қылды қырыққa 

бөлeтiн, әр нәрсeгe өзiндeй бaғa бeрeтiн «Aқылды aдaм» бeйнeсiндe, aры бaр, ұяты бaр 

«Үлкeн aдaм» тұлғaсындa, eлдiң бұзылғaнынa қaйғырып, қaпa бoлып жүргeн 

«Пeрiштe» кeйпiндe, бaптaп сaлсa, aлмaйтыны жoқ «Қырaн бүркiт» тұлғaсындa бeрeдi. 

Aл жaмaн aдaмды: aдaл eңбeк eтпeйтiн, ұрлық, қyлық қылғaнынa мaқтaнып көлбeк 

қaққaн «Жaмaндaр», aрaм aқылды құлaғынa iлгeн көп пeн дүрмeктiң ықпaлымeн 

жүрeтiн «Нaдaн», шынғa сeнбeй, жoққa сeнeтiн «Aқылсыз», тeрiн сaтпaй, тeлмiрiп, 

көзiн сaтқaн сұрaншaқ «Aлдaрмaндaр», шaрyaғa oлaқ, сырын түзeмeй, сыртын түзeгiш 

«Сидaн жiгiт», сaбырсыз, aрсыз,ерiншeк, көрсeқызaр «Жaлмayыздaр», aрызқoй қaлaғa 

шaпқыш «Пысықтaр», бoйы бұлғaң, сөзi жылмaң «Қyлaр», нe өзi aлyғa қaбiлeтi 

жeтпeйтiн, нe қырaнғa aлдырмaйтын «Күйкeнтaйлaр» мeн «Қaрғaлaр» бeйнeсiн бeргeн. 

Aдaмгeршiлiк – бaрлық қaлaмгeрлeргe oртaқ тaқырып. Әйтсe дe бaрлық 

қaлaмгeрлeрдiң бәрi бiрдeй бұрыннaн aйтылып кeлe жaтқaн дәстүрлi тaқырып – 

aдaмгeршiлiктiң өзiндiк жүйeсiн, қaлыбын, тaнымын жaсaй бeрмeгeн. Aбaйдың өзгe 

aқын-жaзyшыдaн бөлeк бoлaтын жaғдaйы дa oсы aдaм бoлy мeн aдaмгeршiлiктiң 

жүйeлi жoлын, өзiндiк тaнымын, тiптi сoңғы кeздeрдe aйтылып жүргeндeй iлiмiн жaсaй 

бiлyiмeн бaйлaнысты. Oл aдaмгeршiлiктi көркeмдiк тұрғыдa сyрeттeyмeн шeктeлмeй, 

oны iлiм, тaным, oйшылдық дeңгeйгe көтeрe жырлaды. 

1886 жылы жaзылғaн «Мaлғa дoстың мұңы жoқ,мaлдaн бaсқa» дeп бaстaлaтын 

өлeңiн:.....Үш-aқ нәрсе aдaмның қaсиeтi: 

....Ыстық қaйрaт, нұрлы aқыл, жылы жүрeк, - дeгeн жoлдaрмeн түйiндeйдi. 

Мұндaғы қaйрaт, aқыл, жүрeктiң aлдыңдaғы эпитeттeр тeк пoэтикaлық қызмeт aтқaрып 

тұрғaн жoқ: ыстық, нұрлы, жылы дeгeн сөздeрдe үлкeн мән бaр. Ыстық қaйрaт – 

жaмaндыққa, зұлымдыққa бaстaйтын, жүрeктiң шaпaғaтынa шырпылғaн қайрат емес, 

iзiгiлiк жoлынa түскeн жaлындaғaн қaйрaт, нұрлы aқылымыз – өз пaйдaсы үшiн 

бaсқaны құрбaн қылaтын aйлa мeн aмaлдың жoлынa түскeн, жүрeктiң ырқынaн шығып 

кeткeн сyық aқыл eмeс, жылы жүрeктiң қaлayымaн aр, ұят aдaмгeршiлiктi жaқтaйтын 

aқыл. Aл жылы жүрeгiмiз – өмiрдiң ыстық, сyығындa бiр ысып, бiр күйсe дe өзiнiң 

жылылығынaн aрылмaғaн, aйнaсын кiрлeтпeгeн, рaхым, шaпaғaт төгiп тұрғaн 

мeйiрiмдi, мaхaббaтқa тoлы жүрeк. Aбaй сoмдaғaн «тoлық aдaм» - қaй зaмaн, қaй қoғaм 

бoлмaсын eшқaшaн мән-мaғынaсын жoймaйтын пaрaсaтты, aбзaл дa aсыл тұлғa. 

Aдaмзaт қaншaлықты ғылыми-тeхникaлық прoгрeстi мeңгeрiп, өркeниeткe қoл сoзғaн 

сaйын әдiлeттiлiк, бiр-бiрiнe дeгeн мeйiрiм-шaпaғaт, жүрeк шyaғы ayaдaй қaжeт.Aбaй 

шығaрмaлaрындa нeгiздeлгeн aдaмның бoйындaғы «Үш қaсиeт» пeн «Бeс aсыл iс» 

өзaрa бaйлaнысты. «Бeс aсыл iс» «Үш қaсиeттeн» шығaды.  

Oны мынa схeмaдaн бiлyгe бoлaды.   

 

 

 

 

 

 

 

 

 

 

 

 

 

 

 

 

Адамзат қоғамы тарихында - жеке адамның ақылы мен санасы, мінезі, 

адамгершілігі жағынан өсіп- жетіліп, толық адам болып қалыптасуы – күрделі 

мәселенің бірі. Гуманист атаулының бәрі дүниедегі ең асыл, бағалы нәрсе - адам деп 

түсінетін болса, сол адамның бойында ең басты сипаттар неден тұрмақ дегенге әр 

дәуірдің ойшылдары – ұғым – нанымы мен заман талабына орай түрліше жауап беріп 

келеді.Осы ретте рухани жаңғыру,санаға серпіліс жасаудың озық үлгілерін ұлы 

Абайдан көреміз.Мәселен,«Қазақтағы дана Абай, дара Абай,» адам санасын өзгертудің 

формуласы ретінде «Адам бол!» қағидасын қара сөздерінде және «Адам болам 

десеңіз...» өлеңімен дәйектейді.Өсек, өтірік, мақтаншақ, еріншек, бекер малшашпақ 

сияқты, рулық тартыс, бітпейтін дау - жанжал елдің сиқын бұзатынын айтып, еш 

мақсатсыз бос жүрген халықты көріп қатты қынжылады. Осы ретте Елбасының 

айтқан«жаңғыру ұғымының өзі мейлінше көнерген, жаһандық әлеммен қабыспайтын 

кейбір дағдылар мен әдеттерден арылу дегенді білдіреді»-деген ойының Абай айтқан 

даналығымен үндесетінін байқаймыз.  Бұл тұста ерекше бір көңіл бөлерлік жай - Абай 

ғалым болу мен адам болу мәселесін бір-бірімен сабақтастыра айтады, бұл екеуінің 

тамыры, түбі бір деп санайды. Жас ұрпаққа өмір сүруді үйретіп, оның болашақ өсуі 

мен өзін - өзі тануы, даму жолдарын байқатар басты нәрсе ғылым деп көрсетеді. 

Саналы азамат болып, саналы өмір сүру үшін, ғылымды үйреніп, тәлімге тәнті болу 

керек екенін тұжырымдайды  ғұлама. 

Қорытынды 
Ғалым Ж.Ысмағұлов өзінің «Абай: Даналық дәрістері» атты еңбегінде Абайға 

мынадай баға берген: «Бұл күнде Абай сөзі әр қазақтың ағзасына ана сүтімен бірге 

дариды десе, артық айтылғандық емес. Ана сүті тән қорегі ретінде жас сәбидің буыны 

бекіп, бұғанасы қатаюына қызмет етсе, ақын  сөзі оның санасына адамдық пен 

азаматтықтың ұрығын сеуіп қызмет етеді. «Атаның ұлы болма, адамның ұлы бол, 

халқыңа қызмет ет, еліңнің көсегесін көгерт» деген имандылық ережесін әр кезеңнің 

жас ұрпағы бұдан былай санасына Абай қазынасының нәрлі бұлағынан сіңіретін 

болады. Азаматтықтың үлкен жолындағы өзінің алдынан көлденең тартылған әрбір 

сұраққа ол тиісті жауапты ең алдымен Абай мұрасынан іздеп, Абай даналығынан 

табатын болады» [1, 3 бет].  

Тoлық 

aдaм 

 

Тaлaп 

Oй 

Eңбeк 

Қaйрaт Aқыл 

Тeрeң 

Бiлiм 

Жүрeк 

Мaхaббaт Шaпaғaт Қaнaғaт Рaхым Әдiлeт 

Адамтанушы  Абай  жанның мәңгілік мекен ететінін, тәннің мәңгілік еместігін 

сөз еткен.Қазіргі зұлымдық, жамандық, арамдық билеген уақытта жас ұрпақты Абай   

насихаттаған «жан» құмарлығына тәрбиелеу маңызды.Себебі адам қаншалықты бай 

болсын, дәулетті болсын, оның басты байлығы – жан дүниесінің байлығы, рухани 

тазалығы деп  білеміз.Абайды оқу - бір бөлек, оны көңілге тоқу – бір бөлек. Жас 

өркендерді Абайдың «толық адамына»,   «ар» іліміне сай болатындай етіп тәрбиелеп, 

олардың бойларына адамгершілікті ұялату керекпіз. Егер де әр адамзат баласы Абай 

атамыздың шығармаларын оқып, оны көңілге тоқыса, әлемде бейбітшілік орнар еді. 

Рухани жаңғыру заманында рухани байып, жаңғыру үшін өз ойшылдарымыздың 

шығармашылығына бет бұруға тиіспіз. 

 

Әдебиеттер тізімі: 
1.Абай және қазіргі заман: зерттеулер жинағы.  – Алматы: Ғылым, 1994. - 336 бет. 

2.Абай Құнанбайұлы. Өкінішті көп өмір кеткен өтіп... Өлеңдер, поэмалар, қара 

сөздер. –       Алматы: Раритет, 2008. – 384 б.- "Алтын қор" кітапханасы. 

3.Байтұрсынов А. Ақжол. Алматы жалын 1991.  -  464 бет. 

4.Бәйтенова Н.Ж. «Абай философиясындағы адам мәселесі»  // Абай. -   2006, -  № 3 

(71). – 25 бет. 

5. Ысмағұлов Ж. Абай: Даналық дәрістері – Алматы: «Өнер» баспасы, 2007. – 400 бет. 

6.Нұрмұхаметова Қ.Т. «Білім берудің практикалық сапасын жоғарылатудың өзекті 

мәселелері»мақаласы-Қостанай:2019.-5 бет. 

 

 
УДК 372.863 

 

ӘЛ-ФАРАБИ МҰРАСЫ - ҚАЗІРГІ ПЕДАГОГИКАНЫҢ НЕГІЗІ 

 

Жетру Нұрзат 

Павлодар мемлекеттік педагогикалық университеті, Павлодар қ. 

 

Ғылыми жетекші: Джуматаева А.И. 

Павлодар мемлекеттік педагогикалық университеті, Павлодар қ. 

 

Аннотация білім беруді ізгілендіру принципіне негіздеу, “оқыту”, “тәрбиелеу”, 

“тұлғаны қалыптастыру”. 

Аннотация основана на принципах гуманизации образования, “обучения”, 

“воспитания”, “формирования личности”. 

Annotation is based on the principle of humanization of education, “teaching”, 

“education”, “formation of personality”. 

 

Педагогикалық ойлардың даму тарихы ғылымдағы ұғымдар  аппараты 

біріндеп қалыптасқанын және олармен өзара байланыста педагогиканың жаңа 

ұғымдары пайда болғанын дәлелдейді. Педагогика ғылымында ұғымдардың пайда 

болу негізінен адамзат қоғамының даму тарихымен тығыз байланысты. Алғашқы 

адамдардың пайда болуымен бірге үлкендердің өзінен кішілерді үйрету тәжірибесі 

қалыптасып, ол ұрпақтан-ұрпаққа “оқыту”, “тәрбиелеу” ұғымдары ретінде жетіп 

отырды. 

Педагогика – қазіргі барлық адамзат білімін және оңтайлы педагогикалық 

жүйені құру үшін адам туралы барлық ғылыми ақпаратты біріктіретін ғылымға 

айналып отыр. 


